
SUGGERIMENTI

[I-Kumitat ghall-Impjiegi u I-Affarijiet So¢jali jistieden lill-Kumitat ghall-Ambjent, is-Sahha
Pubblika u s-Sikurezza tal-Ikel, bhala 1-kumitat responsabbli, biex jinkorpora s-suggerimenti
li gejjin fil-mozzjoni ghal rizoluzzjoni tieghu:

— wara li kkunsidra l-istrategija Ewropa 2020, li titlob tkabbir intelligenti, sostenibbli u
inkluziv,

— wara li kkunsidra I-istrument il-gdid "Garanzija ghaz-Zghazagh",

— wara li kkunsidra r-rapport tal-Eurofound ta’ Jannar 2013 bit-titolu "Naghmlu 1-Industriji
fl-UE iktar Ekologici: L-anti¢ipazzjoni u I-gestjoni tal-effetti fuq il-kwantita u I-kwalita
tal-impjiegi”, u I-bazi ta' data tal-istudji tal-kazijiet tieghu;

— wara li kkunsidra r-rapport tal-Eurofound tal-2011 bit-titolu "Relazzjonijiet industrijali u
sostenibilita: ir-rwol tas-shab socjali fit-tranzizzjoni lejn ekonomija iktar ekologika";

A. Dbilli I-ekoinnovazzjoni hija fundamentali ghall-izvilupp mill-UE ta’ strategija ta’ tkabbir
li tkun sostenibbli mil-lat ambjentali, ekonomiku u soc¢jali, u li twassal ghal
opportunitajiet ta' impjieg ta' kwalita f’varjeta ta’ setturi;

B. billi hemm zieda preokkupanti fir-rata tal-qghad taz-zghazagh u htiega qawwija ta'
politiki li jwasslu ghal opportunitajiet ta' impjiegi li jkunu aktar u ahjar ghaz-zghazagh;

C. billi din il-bidla ghandha 1-potenzjal li tistabbilizza I-impjieg u zzid 1-ghadd ta' postijiet
tax-xoghol, b'effetti sekondarji konsiderevoli; billi fejn gew introdotti kundizzjonijiet ta'
qafas affidabbli, giet innutata zieda kostanti fil-possibilitajiet ta' impjieg u fis-sigurta tal-
impjiegi, u hija stabbilizzata b'zieda fl-esportazzjonijiet;

D. billi I-inizjattiva "Hiliet godda ghal impjiegi godda" tal-Kummissjoni, li tirrikonoxxi I-
kooperazzjoni mal-Istati Membri, intlaqghet mill-Parlament;

E. Dilli r-rizoluzzjoni tal-Parlament tas-7 ta' Settembru 2010 dwar I-izvilupp tal-potenzjal ta'
holgien ta' impjiegi ta' ekonomija sostenibbli gdida’ taghmel riferenza ghad-definizzjoni
ta' impjiegi sostenibbli tal-ILO u tenfasizza li I-ekoinnovazzjoni ghandha rwol importanti
fis-setturi kollha industrijali u tal-manifattura;

1. Jinnota I-potenzjal ghal holqien dirett u indirett ta” impjiegi ta' kwalita bis-sahha tal-
implimentazzjoni shiha tal-istrategija UE 2020; jistieden, ghalhekk, lill-Kummissjoni u
lill-Istati Membri jzidu I-isforzi taghhom f’dan il-qasam; jilqa’ I-promozzjoni mill-
Kummissjoni ta’ strategija integrata ghal tkabbir ahdar fl-ambitu tal-inizjattiva
emblematika “Unjoni tal-Innovazzjoni” u, b’mod partikolari, il-Pjan ta’ Azzjoni ghall-
Ekoinnovazzjoni, bhala pass fid-direzzjoni t-tajba;

2. Jenfasizza li s-success tal-ekoinnovazzjoni jehtieg investimenti mmirati u fit-tul, li

! Testi adottati, P7_TA(2010)0299.

ghandhom ikopru b’mod spe¢jali 1-ogsma tal-edukazzjoni u t-tahrig, ir-ricerka u 1-
izvilupp, kif ukoll l-infrastruttura, e¢¢.;

3. Jinnota d-diversita kbira ta’ opportunitajiet ta’ impjieg f’livelli differenti ta’ hilict miftuha
mill-ekoinnovazzjoni, inkluzi impjiegi fl-ekodizinn u r-ricerka, fl-izvilupp u x-xoghol ta’
innovazzjoni u fl-industrija tal-gharfien 1i jitolbu livell gholi ta’ edukazzjoni, kif ukoll
kompiti fis-settur tal-produzzjoni li jirrikjedu hiliet aktar prattici; jinnota li I-
ekoinnovazzjonijiet li jtejbu jew jemendaw il-katina ta’ produzzjoni jistghu jigu proposti
mill-haddiema fil-livelli kollha;

4. jinnota li, bil-ghan li jintlahqu 1-objettivi tal-impjiegi tal-istrategija UE 2020 u jintuza 1-

potenzjal ta’ impjiegi ta’ ekonomija sostenibbli gdida, jehtieg li jizdiedu l-effi¢jenza
energetika tad-djar u tal-kostruzzjoni u s-sehem tal-energiji rinnovabbli, tat-teknologiji
ambjentali, tat-trasport sostenibbli u I-mobilita, tal-agrikoltura, is-silvikultura u s-sajd
sostenibbli u I-pariri permezz ta’ servizzi ambjentali, kif ukoll il-processi ta’ riciklar u
uzu mill-gdid, il-processi tal-produzzjoni li juzaw ammont baxx ta’ rizorsi u ¢ikli ta’
¢irkwiti maghluga tal-materjali, I-ekodisinn, u l-investiment fis-settur tat-taghlim; jinnota
li anki s-settur tas-servizzi u s-settur tal-ekonomija so¢jali! ghandhom potenzjal kbir ta’
impjiegi hodor;

5. Jinsab konvint bis-shih li politka ambjentali bbazata fuq ekonomija tas-suq tista' ssir il-
mutur tat-tkabbir u tal-impjiegi fil-ferghat kollha tal-ekonomija, u jenfasizza li
kundizzjonijiet ta' qafas li jhajru l-investiment u li jkunu prevedibbli huma I-bazi li se
tippermetti li n-negozji innovattivi jaghmlu l-ahjar uzu possibbli minn dawn I-
opportunitajiet ghall-benefi¢cju tal-ambjent u tal-impjegati;

6. Jirrikonoxxi I-fatt li t-tranzizzjoni ekonomika lejn negozji "ni¢¢a" godda tista’ tattira lill-
generazzjoni zaghzugha ta’ haddiema u twassal ghal opportunitajiet godda fl-ispettru tal-
ekoinnovazzjoni;

7. Jenfasizza l-importanza ta’ ekoinnovazzjonijiet li jistghu jigu applikati fil-livelli ta’ djar,
proprjetajiet u farms, minhabba li jippermetu l-partecipazzjoni attiva tac-cittadini stess u
I-attivitajiet ta’ holqgien tal-impjiegi fi hdan il-mikrointraprizi, ez. fit-trattament lokali u
riutilizzazzjoni tal-iskart, fil-produzzjoni u I-iffrankar tal-energija u f’oqsma ohra tal-
ekoinnovazzjoni;

8. Jaghraf'li 1-ekoinnovazzjoni tipprezenta opportunitajiet ¢ari ghal negozji “nic¢a” godda, u
toffri possibilitajiet ghall-SMEs, ghas-“self-starters”, ghal dawk li jahdmu ghal rashom u
I-imprendituri, li jibbenefikaw minn swieq u mudelli godda ta’ negozju, kif ukoll taghti
hajja gdida lis-setturi ekonomici tradizzjonali ezistenti billi taghtithom possibilitajiet biex
thaddru I-impjiegi ezistenti, billi jadattaw ghal metodi ta' produzzjoni u ta' hidma li jkunu
sostenibbli u effi¢jenti mill-uzu tar-rizorsi;

9. Jirrakkomanda li jigi promoss il-potenzjal kreattiv u innovattiv taz-zghazagh biex dawn
jikkontribwixxu ghall-izvilupp sostenibbli, u li jitjieb 1-ac¢ess taghhom ghall-fondi;

L 1l-frazi "ekonomija so¢jali" ghandha tigi tradotta bhala "ekonomija so¢jali u solidali" u traduzzjonijiet
ekwivalenti ghandhom jintuzaw ghall-Ispanjol, il-Portugiz u lingwi simili.

10.

11.

12.

13.

14.

15.

16.

Jenfasizza I-benefic¢ji ambjentali u ekonomici duwali tat-tranzizzjoni lejn ekonomija
sostenibbli hadra, f'termini tal-holqien ta' impjiegi sostenibbli kemm fl-UE u fid-dinja li
qed tizviluppa, permezz tal-parte¢ipazzjoni akbar fil-produzzjoni ta' fjuwils u materjali
innovattivi, kif ukoll I-opportuniatjiet ta' impjieg li jigu mill-ipprocessar u d-
distribuzzjoni tal-bijomaterjali ghan-negozji u ghall-konsumaturi pubbli¢i, privati u
domestici; jenfasizza li dawn l-opportunitajiet ghandhom joholqu impjiegi ta’ kwalita u
sostenibbli kemm ghall-haddiema kwalifikati kif ukoll ghal dawk li mhumiex;
Jirrikonoxxi li ghandu jigi zviluppat qafas regolatorju stabbli u ghat-tul biex tigi
promossa s-sostenibilita bl-uzu ta' strumenti finanzjarji ezistenti,

Jinnota I-isfidi kumplessi fir-rigward tas-sigurta tal-ikel, tat-tibdil fil-klima, tal-kwalita
tal-hamrija, tal-iskarsezza tal-materja prima, tat-trasformazzjoni lejn sistemi ta’ energija
rinnovabbli u tal-efficenza energetika, ec¢; jaghraf i 1-ekoinnovazzjoni jista’ jkollha rwol
importanti biex tindirizza hafna minn dawn I-isfidi; itenni li din it-tranzizzjoni tehtieg
approc¢ olistiku li jkun jinkludi 1-edukazzjoni, it-tahrig, 1-izvilupp tal-hiliet, ir-ricerka u 1-
innovazzjoni, I-investiment fis-settur privat u pubbliku u l-izvilupp tal-infrastruttura, li
kollha jikkontribwixxu ghal opportunitajiet ta’ impjiegi varji u sostenibbli.

Jenfasizza l-effetti ta’ sinergija potenzjali tal-ekoinnovazzjoni fil-holgien ta’ impjiegi
sostenibbli u ta' kwalita, il-protezzjoni tal-ambjent u t-tnaqgis tad-dipendenza ekonomika;

Jinnota partikolarment I-importanza tal-access ghal zvilupp adattat ta’ tahrig u hiliet fi
hdan il-gafas tal-ekoinnovazzjoni, biex tigi provduta forza tax-xoghol tas-sengha ghal in
jimpjega, biex iz-zghazagh jigu mghammra bl-gharfien, hiliet u I-kompetenzi mehtiega
sabiex ikunu jistghu jsibu impjieg bl-opportuniatjiet tal-innovazzjonijiet emergenti, u
jiffacilitaw it-tranzizzjoni tal-haddiema minn setturi li sejrin lura lejn setturi emergenti
godda u hodor; jenfasizza f’dan ir-rigward |-opportunitajiet offruti mill-"apprendistati
rurali" u forom ohra ta’ tahrig vokazzjonali ghall-izvilupp ta' dawn is-settijiet ta’ hiliet
godda;

Jenfasizza li r-ricerka hija 1-bazi ghall-innovazzjoni u I-ekoinnovazzjoni. Jindika I-
prospetti kbar ghal tkabbir li ggib maghha 1-ekoinnovazzjoni kif ukoll il-potenzjal tal-
Ewropa biex, f’dan il-gasam, tkun fug quddiem nett mad-dinja kollha, kif ukoll I-
opportunitajiet li dan jimplika ghal impjiegi godda u ta’ kwalita;

Jitlob li jigi promoss l-isfruttament tal-aqwa ekoinnovazzjonijiet, b’mod partikolari fil-
pajjizi li ged jizviluppaw, fejn, perezempju, process aktar effettiv tal-produzzjoni tal-
faham, tojlits nexfin ghall-ikkompostjar, I-uzu ta’ sorsi ta’ energija rinnovabbli, sistemi
tal-purifikazzjoni tal-ilma u bosta innovazzjonijiet ohra, jistghu jtejbu 1-kwalita tal-hajja
b’mod sinifikanti u bi spejjez relattivament baxxi, itejbu s-sahha u jippromwovu 1-
intraprenditorija u I-impjiegi sostenibbli;

Jenfasizza r-rwol vitali li jista’ jkollhom is-shubiji u s-Sinergiji bejn is-settur tal-
edukazzjoni, il-kumpaniji u l-awtoritajiet lokali u regjonali, biex jipprovdu t-tahrig
relevanti, inkluzi hiliet relatati ma’” "STEM" kemm ghan-nisa kif ukoll ghall-irgiel, gwida
ghall-karriera, apprendistati mhallsa u ta’ kwalita, u opportunitajiet ta’ taghlim duwali,
biex jippermettu access wiesgha ghall-opportunitajiet tal-impjiegi u impjiegi ta’ kwalita li
qed johorgu permezz tal-ekoinnovazzjoni;

17. Theggeg lill-Istati Membri jipprovdu in¢entivi ghan-negozji, partikolarment ghall-SMEs,
biex jippromwovu investimenti ikbar fl-attivitajiet ta’ ricerka u zvilupp tas-settur privat;
jilga', f'dan ir-rigward, il-Pjan ta’ Azzjoni ghall-Ekoinnovazzjoni;

18. Theggeg lill-Istati Membri jsahhu I-kooperazzjoni transkonfinali biex jassiguraw id-
diffuzjoni tat-teknologija u I-ahjar prattiki fl-UE, u b’hekk izidu 1-kompetittivita tal-
Ewropa;

19. Theggeg lill-Istati Membri, fil-gafas tal-provvista ta’ tranzizzjoni so¢jalment responsabbli

lejn impjiegi hodor u ta” kwalita gholja, juzaw mill-aktar fis il-Fond Sojali Ewropew ghal
programmi mahsuba ghat-tishih tal-hiliet, ghat-tahrig u t-tahrig mill-gdid tal-impjegati.

